	               Իրավական ակտի հիմնավորումը


	1.
	Անհրաժեշտությունը


	
	ՀՀ վարչապետի 2000թ. փետրվարի 8-ի № 44 որոշմամբ հաստատված Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետության էներգետիկայի և բնական պաշարների նախարարության համակարգին տրամադրված վարկային ու դրամաշնորհային միջոցների հաշվին նախապատրաստվող և իրականացվող ծրագրերի կառավարման խորհրդի (Խորհուրդ) կանոնադրության 7-րդ կետի «է» ենթակետի համաձայն, Խորհուրդը` ծրագրի շրջանակներում տնտեսված միջոցների օգտագործման վերաբերյալ առաջարկություն է ներկայացնում ՀՀ կառավարություն՝ համաձայնեցնելով համապատասխան վարկատու կազմակերպության հետ:


	2.
	Ընթացիկ իրավիճակը և խնդիրները


	
	2009թ. հունվարի 30-ին ՀՀ կառավարության, գերմանական KfW բանկի և «Բարձրավոլտ էլեկտրացանցեր» ՓԲԸ-ի միջև ստորագրված «Գյումրի-2» ենթակայանի վերականգնում վարկի տրամադրման և ծրագրի ֆինանսավորման պայմանագրի  շրջանակներում (վարկի գումարը` 14,6 մլն եվրո) ամբողջ ծավալով ավարտվել են «Գյումրի-2» 220 կՎ ենթակայանի շինարարական, մոնտաժային և կարգաբերման աշխատանքները և 2014թ. փետրվարին սարքավորումները դրվել են լարման տակ: 2014թ. սեպտեմբերի 13-ին ՀՀ Նախագահի ներկայությամբ տեղի է ունեցել «Գյումրի-2» ենթակայանի վերագործարկման հանդիսավոր արարողությունը: Ծրագրի իրականացման արդյունքում տնտեսվել է 1 471 263,59 եվրո գումար, որի շրջանակներում առաջարկվում է ձեռք բերել ենթակայանի անխափան շահագործման ու պահպանման համար անհրաժեշտ մեքենա-մեխանիզմներ (վերամբարձ կռունկներ, հենահարթակով ամբարձիչներ և այլն) և պահեստամասեր:


	3.
	Կարգավորման նպատակը և բնույթը


	
	«Բարձրավոլտ էլեկտրացանցեր» ՓԲԸ-ն ունի մասնագիտացված մեքենաների և սարքավորումների պակաս, ինչը երկարացնում է ընթացիկ նորոգումների և տեխնիկական և այլ գործոններով պայմանավորված էլեկտրահաղորդման ցանցի խափանումներին արձագանքելու տևողությունը:


	4.
	Նախագծի մշակման գործընթացում ներգրավված ինստիտուտները և անձիք


	
	ՀՀ էներգետիկայի և բնական պաշարների նախարարության աշխատակազմ և «Բարձրավոլտ էլեկտրացանցեր» ՓԲԸ:


	5.
	Ակնկալվող արդյունքը


	
	Անհրաժեշտ մեքենա-մեխանիզմների և պահեստամասերի ձեռք բերումը կնպաստի ենթակայանի անխափան շահագործմանն ու պահպանմանը և դրանով իսկ ենթակայանում իրականացված ներդրումների կայունությանը: 


	6
	Այլ տեղեկություններ (եթե այդպիսիք առկա են)


	
	2015թ. սեպտեմբերի 24-ին Խորհուրդը քննարկել է ծրագրի շրջանակներում տնտեսված միջոցների օգտագործման առավել արդյունավետ ուղղությունները և որոշել (որոշումը կցվում է) հավանություն տալ Գերմանիայի զարգացման վարկերի բանկի աջակցությամբ իրականացվող «Գյումրի-2» ենթակայանի վերականգնում վարկային ծրագրի շրջանակներում տնտեսված            1 471 263,59 եվրո գումարը ենթակայանի շահագործման ու պահպանության համար անհրաժեշտ մեքենա-մեխանիզմների (վերամբարձ կռունկներ, հենահարթակով ամբարձիչներ և այլն) և պահեստամասերի ձեռքբերման նպատակով օգտագործելու վերաբերյալ առաջարկությանը: Առաջարկության վերաբերյալ ստացվել է գերմանական KfW բանկի համաձայնությունը (կցվում է):











